
TRIPP, Rusiya–Ermənistan 
münasibətləri və Azərbaycan amili

0osNYa ³g|z yaşlarına´ inanacaqmı"
Ermənistanın baş naziri Nikol Paşinyan MDB-nin Sankt-Peterburqda ke-

çirilən qeyri-rəsmi sammiti çərçivəsində Rusiya Prezidenti Vladimir Putin-
lə görüşü zamanı bildirib ki, ölkəsi hazırda TRIPP marşrutunun icrasına və 
tikintisinə başlanması məsələsi üzrə konstruktiv ikitərəÀi danışıqlar aparır. 
Əlbəttə, Nikolun ABŞ-la danışıqlar barədə Kreml rəhbərini məlumatlandır-
ması adi məsələ sayıla bilməz. Onun aşağıdakı fikirləri də həmçinin: “Bu, 
regionumuzda həqiqətən çox böyük və məzmunlu dəyişikliklər deməkdir. Bu-
rada Rusiya Federasiyası ilə ikitərəÀi münasibətlərimizə aid çoxlu nüanslar 
da var. Bu gün, düşünürəm ki, bu məsələləri müzakirə etmək üçün çox yaxşı 
fürsət yaranıb”.

Qeyd edək ki, Paşinyan Putinə avqus-
tun 8-də Vaşinqtonda Ermənistanın Azər-
baycanla ABŞ Prezidenti Donald Trampın 
şahidliyi ilə Birgə Bəyannamə imzalama-
sından sonrakı telefon danışığını xatırla-
dıb. “Biz 8 avqustdan sonra (Vaşinqton 
sammiti – red.) telefon danışığımızda qeyd 
etmişdik ki, əldə olunmuş sülh Ermənistan 
və Rusiya arasında ikitərəfli münasibət-
lərin daha da inkişafı üçün yeni imkanlar 
açır. Bu, artıq baş verib, çünki qatarlar 
Rusiyadan Ermənistana Azərbaycan üzə-
rindən tranzitlə gəlməyə başlayıb”, - deyən 
Paşinyan haqlıdır. Nəzərə alaq ki, hazırda 
Rusiyadan Ermənistana Azərbaycan üzə-
rindən daşımalara start verilməsi ölkə-
mizin Mestidir. Nikol buna görə Prezident 
 İlham Əliyevə təşəkkürünü bildirib. Özü 
də bir neçə dəfə. Amma...

Ümumən, Rusiya və Ermənistan üçün 
daşımaların Azərbaycan vasitəsilə real-
laşdırması sərfəlidir. “Əmma” Paşinya-
nın TR,PP-dən söz açması fonunda rəsmi 
Moskvanın tranzitin sırf bu xətlə gerçək-
ləşməsinə razılığıdır. Məsələnin müəmma-
lı tərəfi budur. Putinin dedikləri də fikrimi-
zin təsdiqidir. Belə ki, o, Moskva və İrəvan 
arasında münasibətlərin inkişaf etdiyini, 
qarşılıqlı ticarət dövriyyəsi göstəriciləri-
nin artdığını vurğulayıb, həmçinin atom 
enerMisi layihələri daxil olmaqla, ener-
getika sahəsində əməkdaşlıq üçün yaxşı 
perspektivlərin olduğunu diqqətə çatdırıb. 
Məsələyə mövcud kontekstdən yanaşsaq, 
Paşinyanla Rusiya liderinin mövqeyinin 
bir-birindən fərqləndiyini deyə bilərik və 
fikrimizi əsaslandıracağıq.

Bəli, hazırda Azərbaycan üzərindən 
Rusiyadan Ermənistana daşımalar Prezi-
dent İlham Əliyevin Paşinyana Mestidir. Bir 
məqam da var ki, Rusiya torpaqlarımızın 
işğalda qaldığı dönəmlərdə də Ermənis-
tana Azərbaycan üzərindən tranzitdə ma-
raqlı idi. Çünki ənənəvi Rusiya-Gürcüs-
tan-Ermənistan xətti və əksinə daşımalar 
coğrafi şərait baxımından əlverişsizdir və 

ən optimal yol Azərbaycandan keçir. Bir 
“əmma”da budur ki, hazırkı yeni tranzit-
də Rusiya-Azərbaycan-Ermənistan deyil, 
Rusiya-Azərbaycan-Gürcüstan-Ermənis-
tan xətti işləkdir və bu, hələ TR,PP demək 
deyil. 

Daha bir “əmma”, loru dildə desək, 
Paşinyan dağdan, Putinin dərədən danış-
masıdır. Yəni ikinci ölkəsinin Ermənistan-
la ənənəvi əməkdaşlıq sektorlarını yada 
salır, TR,PP-in timsalında yeniliyə yaxın 
durmayan təəssüratı yaradır. “Keçən gö-
rüşümüzdə Siz birgə işləyə biləcəyimiz 
müxtəlif istiqamətlər üzrə məsələlər qal-
dırmışdınız� köhnə marşrutların bərpasını, 
Ermənistanın sərhədlərini açan yeni mar-
şrutların yaradılmasını nəzərdə tuturdu-
nuz”, - deyən Putinin, əslində, konkret nə 
isə demədiyi aşkardır.

Məlumdur ki, Rusiyanın yanaşmasında 
TR,PP ABŞ-ın Cənubi Qafqaza gəlişi an-
lamını verən hadisədir. Paşinyan nə qədər 
bu marşrutun Moskvaya xeyri dəyəcəyini 
bildirsə də, onun Putinə söylədikləri bir elə 
əhəmiyyət daşımır. Ola bilər, Rusiya lideri 
Nikola belə söhbətləri onunla edəcək adam 
olmadığı mesaMını verir, İrəvanın təminatı-
na ya inanmır, ya da ciddi yanaşmır. O za-
man daha hansı təminat lazımdır. Əlbəttə, 
ağla, ilk növbədə, Azərbaycan gəlir. 

Paşinyan indi TR,PP-in Rusiya-Ermə-
nistan iqtisadi münasibətlərinə faydala-
rından söz açırsa, Prezident İlham Əliyev 
zamanında məsələyə daha qlobal müstəvi-
də yanaşmışdı. Bu baxımdan dövlətimizin 
başçısının avqustun 26-da Səudiyyə Ərə-

bistanının “Əl-Ərəbiyyə” telekanalında 
yayımlanmış müsahibəsindəki fikirlərə 
nəzər salmaq vacibdir. Ölkəmizin lideri 
müsahibəsində əvvəlcə TR,PP-in Ermə-
nistana faydasından söz açmış, Orta Dəh-
lizin bir qolunun - Asiyadan Xəzər dənizi 
üzərindən gedən yolun Azərbaycandan 
Gürcüstana, Türkiyəyə və sonra Avropaya, 
həmçinin Gürcüstan limanlarına çıxdığını 
vurğulamaqla, bunun Asiyanı Avropaya 
Azərbaycanın ərazisindən birləşdirən ye-
ganə yol olduğunu diqqətə çatdırmış, Zən-
gəzur dəhlizinin və ya TR,PP-in alternativ 
yaradacağını dilə gətirmişdi: “İkinci dəhliz 
Ermənistan ərazisindən keçəcək. Bu isə 
Ermənistan üçün faydalıdır. Mən bu me-

saMı erməni həmkarlarıma çatdırmağa ça-
lışmışam ki, nəticədə onlar tranzit ölkəyə 
çevriləcəklər. Potensialı varsa, hər bir ölkə 
tranzit ölkəyə çevrilməyə çalışır. Məsələn, 
biz tranzit ölkə olmaq istəyirik. İstəyirik 
ki, Şərqdən Qərbə, Şimaldan Cənuba dəh-
lizlər Azərbaycandan keçsin. Ermənistan 
isə işğal səbəbindən bu imkanlardan məh-
rum olmuşdu. Ölkədən keçən tranzit yox-
dur. Zəngəzur dəhlizi sayəsində Ermənis-
tan nəqliyyatdan tranzit haqqı əldə edəcək. 
Azərbaycanın ərazisi vasitəsilə Asiyadan 
Avropaya daşınan yüklərin həcminin hər 
il artdığını nəzərə alsaq, əminəm ki, Zən-
gəzur dəhlizi qitələri birləşdirən vacib nəq-
liyyat əlaqəsi olacaq”.

Prezident İlham Əliyev müsahibə-
sində Rusiyanın TR,PP-dən faydalarını 
sadalayarkən, Zəngəzur dəhlizinin İran-
da mövcud olan Şimal dəhlizinə dəstək 
olacağını vurğulamış və əsaslandırmışdı 
ki, əvvəlcə planlaşdırılmış və layihələndi-
rilmiş Şimal-Cənub dəhlizi Şimaldan, Şi-
mali Avropadan, Rusiyadan, Azərbaycan-
dan, İrandan, Fars körfəzindən düz xətlə 
gedir. “Xəritəyə baxsanız, o, Azərbaycan 
ərazisindən, qismən də Xəzər dənizinin 
sahilindən keçməkdədir”, - deyən dövlə-
timizin başçısı bütün yolların bir nöqtədə 
birləşməsinə diqqət çəkmişdi. Azərbaycan 
lideri, habelə, ölkəmizin Rusiya sərhədin-
dən İran sərhədinədək dəmir və magistral 
yolları əlaqəsinə malikliyi üzərində dayan-
mış, Şimalla Cənub arasındakı əlaqələrin 
necə qurulacağı məsələsinə aydınlıq gə-
tirərəkən, Zəngəzur dəhlizinin birləşdiri-

ci əhəmiyyətini vurğulamışdı: “Xəritəni 
göz önünə gətirsəniz, həmin yol Şimali 
Avropadan Rusiyaya, Azərbaycana, sonra 
Azərbaycandan Zəngəzura gedə, Naxçıva-
na daxil ola, - və oradan isə bizim İranla 
dəmir yolu əlaqəmiz var, - və onunla Fars 
körfəzinə çıxmaq olar. Deməli, əslində, 
Zəngəzur dəhlizi təkcə Şərq-Qərb deyil, 
həm də Şimal-Cənub nəqliyyat dəhlizi 
olacaq. Deməli, Rusiyadan Azərbaycana, 
İrana gedən Şimal-Cənub marşrutundan 

əlavə, bizim digər marşrutumuz da olacaq 
- Rusiyadan Azərbaycana, Ermənistana, 
Naxçıvana və İrana. Beləliklə, düşünürəm 
ki, bütün region üçün hamının udacağı və-
ziyyət yaranacaq və heç kim bundan itir-
məyəcək”. 

Göründüyü kimi, Prezident İlham 
 Əliyevin söylədikləri həm Rusiya, həm də 
İran üçün təminatdır. Söhbət konkret Ru-
siyadan gedirsə, TR,PP mahiyyət etibarilə, 
yük daşımalarının bu ölkənin ərazisindən 
yan keçməklə reallaşdırılmasını nəzərdə 
tutsa da, məqsəd heç də onun təcridi de-
yil. Başlıca məqam zaman və məsafənin 
azaldılması, enerMi və ticarət axınlarının 
şaxələndirilməsidir. Yəni ilk baxışdan 
TR,PP Şimal marşrutuna (Transsibir, Şi-
mal Dəniz Yolu) rəqibdir. Amma duruma 
itki kontekstində yanaşılmamalıdır. Çünki 
Rusiyanın yeni marşrutda dolayı iştirak 
və inteqrasiya imkanı var. Yəni ölkə tam 
kənarda qalmaq əvəzinə, Qazaxıstan və 
Xəzər üzərindən ona bağlana bilər. İndiki 
şəraitdə bu, Rusiyanın regional nəqliyyat 
sistemindən tam təcridinin qarşısını alacaq. 
Axı sanksiyalar şəraitində Rusiya üçün 
Mərkəzi Asiya, Cənubi Qafqaz, Yaxın 
Şərq ilə ticarət həyati əhəmiyyət kəsb edir.
TR,PP bu regionlara çıxışda logistik elas-
tiklik yaratmaq potensialındadır. 

Digər tərəfdən, Rusiya nəqliyyat xətlə-
rində pay sahibi olduqda, geosiyasi təsirini 
qoruyacaq, Qafqaz və Xəzərdə proseslə-
ri izləmək imkanını saxlayacaq. Əlbəttə, 
Moskva üçün əks göstərişlər də vurğulan-
malıdır. Məsələn, onun tranzit monopo-
liyasının zəifləməsini, Avropa–Asiya ti-
carətindəki rolunun azalmasını, Türkiyə və 
Azərbaycanın nəqliyyat mərkəzi kimi güc-
lənməsini, Çin üçün alternativlərin çoxal-
masını vurğulamaq mümkündür. Hərçənd, 
çox istəyən azdan da olur. Onsuz da Rusiya 
üçün çəmbər daralır. Tarana getmək nəyə 
lazımdır? Əksinə, anlaşmaqda fayda var. 

Sonda Paşinyanla Putinin görüşünün 
birincinin TR,PP-dən söz açması, ikinci-
nin susqunluğu fonundakı nəticələri üzə-
rində dayanaq. Məlumdur ki, Ermənistan 
alternativ nəqliyyat oriyentasiyası axtarı-
şındadır. Belə bir durumda TR,PP ABŞ-ın 
regiona logistika vasitəsilə institusional gi-
rişinin möhkəmlənməsi deməkdir. Moskva 
bu prosesdən tam kənarda qalmaq istəmir, 
amma nəzarəti itirməkdən çəkinir. Putinin 
açıq etiraz etməməsi Kremlin qarşıdurma 
istəmədiyini, prosesə şərtlərlə yanaşdı-
ğını göstərir. Belə bir şəraitdə Rusiyanın 
mümkün “qırmızı xətləri” ölkənin yük və 
kapitalının marşrutdan kənarda qalmama-
sı, Ermənistanın Aİİ və MDB öhdəliklərini 
pozmamasıdır. Deməli, hər bir halda, baş-
lıca məsələ erməni hakimiyyətinin TR,PP-
ın əvvəlcədən müəyyənləşmiş fəlsəfəsinə 
zidd davranmamasından, marşrutun bəra-
bərtərəfli iqtisadi fayda kazusunu regionda 
Qərbin xeyrinə siyasi vasitəyə və alətə çe-
virməməsindən asılıdır. Paşinyan hakimiy-
yəti iradə göstərib Fransanın timsalında 
Avropa İttifaqının anti-Rusiya cəbhəsində 
iştirakdan boyun qaçıra biləcəkmi, bunu 
əlahəzrət zaman göstərəcək. 

Spiker Sahibə Qafarovanın sədrliyi ilə keçirilən iclasda əvvəlcə Milli Məc-
lis adından Azərbaycan Prezidenti İlham Əliyevə doğum günü münasibətilə 
təbrik məktubu ünvanlandı. Bununla bağlı S.Qafarova çıxışında dedi: “Möh-
tərəm İlham Əliyev fəaliyyətinin miqyasına və əhəmiyyətinə görə milli tarixi-
mizdə müstəsna yeri olan siyasi və dövlət xadimidir. Eyni zamanda, o, dünya 
siyasətinin tanınmış və nüfuzlu şəxsiyyətlərindən biridir. Müasir Azərbayca-
nın dinamik iqtisadiyyata malik olan, regional və qlobal proseslərdə önəmli 
rol oynayan dövlət kimi inkişaf etməsi İlham Əliyevin uzaqgörən daxili və 
xarici siyasəti ilə bağlıdır.

Milli Məclisin növbəti plenar iclası
3arlament təKsil� enerMi Yə məKNəmə ilə ba÷lı 

qanunlara dəyişiNliNləri qəbul etdi

Məhz onun fenomenal liderlik məharə-
ti, strateMi baxışı, əzmi və cəsarəti sayə-
sində Azərbaycan sabitlik və quruculuq 
məkanına çevrilib, dövlətimiz keyfiyyətcə 
yeni səviyyəyə yüksəlib. Təklif edirəm ki, 
doğum günü münasibətilə möhtərəm Pre-
zidentimizə Milli Məclis adından təbrik 
məktubu ünvanlayaq və Azərbaycan döv-
lətinin daha da möhkəmlənməsi və inkişaf 
etməsi naminə dəyərli fəaliyyətində ona 
böyük uğurlar arzulayaq”. 

Cari məsələlərin müzakirəsi zamanı 
da deputatlar ölkə başçısını doğum günü 
münasibətilə təbrik etdilər. Zahid Oruc, 
Mübariz Qurbanlı, Azər Kərimli, Azər Ba-
damov, Nigar Məmmədova, Fazil Musta-
fa və digərləri Prezidentə həm şəxsi, həm 
də təmsil etdikləri seçki dairələri adından 
təbriklərini çatdırdılar, onun rəhbərliyi ilə 
müasir və müstəqil Azərbaycanın davamlı 
inkişaf yolunda inamla irəlilədiyini vurğu-
ladılar.

Daha sonra gündəlikdəki məsələlərin 
müzakirəsinə keçildi. İlk olaraq “Azərbay-
can Respublikası Hökuməti ilə Türkiyə 
Respublikası Hökuməti arasında təhsil 
sahəsində əməkdaşlıq haqqında 2017-ci 
il 31 oktyabr tarixli Sazişə Əlavə Proto-
kol”un və “Azərbaycan Respublikası Hö-
kuməti ilə Türkiyə Respublikası Hökuməti 
arasında peşə təhsili sahəsində əməkdaşlı-
ğa dair 2021-ci il 19 fevral tarixli Proto-
kola Əlavə Protokol”un təsdiq edilməsi 
barədə qanun layihələri dinlənildi. Milli 
Məclisin Elm və təhsil komitəsinin sədri 
Anar İsgəndərov hər iki qanun layihəsi 
barədə ətraflı məlumat verdi. Komitə üzvü 
Siyavuş Novruzov qanun layihəsi ətrafın-
da çıxışında bildirdi ki, ölkəmizdə Türkiyə 
məktəblərinin üstünlük təşkil etməsi va-
cibdir: “Azərbaycanda müxtəlif ölkələrin 
məktəbləri fəaliyyət göstərir. Məsələn, Av-
ropa, yaxud rus məktəbləri. Hesab edirəm 
ki, Türkiyə məktəbləri üstünlük təşkil et-
məlidir. Türkiyədə hərbi təhsil alan azər-
baycanlı tələbələrin ordumuzun gələcəkdə 
NATO standartlarına uyğun qurulmasında 
yeri və rolu böyükdür”.

Mədəniyyət komitəsinin sədri Fazil 
Mustafa çıxışında dedi ki, Türkiyə ilə 
çox sayda protokolllar imzalansa da, Tür-
kiyə–Azərbaycan Universitetinin yaradıl-
masına hələ nail olunmayıb: “Nümunəvi 
Türkiyə–Azərbaycan Universiteti üçün 
addımlar atıldı, amma bu məsələni nü-
fuzlu bir universitetə çevirə bilmədik. Di-
gər sahələrdə çox gözəl əlaqələrimiz var. 
Amma təhsildə sənəddən o tərəfə gedəcək 
bir sıra məqamları gerçək həyatda tətbiq 
edə bilmirik”.

Müzakirələrdən sonra Milli Məclis 
Azərbaycan və Türkiyə arasında təhsil və 
peşə təhsili sahəsində əməkdaşlıqla əlaqə-
dar əlavə protokolları ratifikasiya etdi, 
sənədlər müzakirələrdən sonra səsver-
məyə qoyularaq bir oxunuşda qəbul edildi.

Daha sonra gündəlikdəki növbəti 
məsələ – “Azərbaycan Respublikası ilə 
Oman Sultanlığı arasında vizadan qar-
şılıqlı azad edilməyə dair” Sazişin rati-
fikasiyası haqqında qanun layihəsi mü-
zakirəyə çıxarıldı. Layihəni Beynəlxalq 
münasibətlər və parlamentlərarası əlaqələr 
komitəsinin sədri Səməd Seyidov təqdim 
etdi. Qanun layihəsi müzakirələrdən sonra 
səsverməyə çıxarılaraq bir oxunuşda qə-
bul edildi.

Deputat Anar İsgəndərov “Ümumi təh-
sil haqqında” qanun layihəsinin əvvəlki 
oxunuşlarda səsləndirilmiş müddəalarının 
qüvvədə qaldığını və əlavə təkliflərin ol-
madığını bildirdi. Dəyişikliklərə əsasən, 
müəllimlərin işə qəbulu (MİQ) ilə əlaqə-
dar keçirilən müsabiqədə iştirak ödənişli 
olacaq. Ödəniş ilk dəfə müsabiqədə işti-
rak edənlər, əlilliyi olan şəxslər, ünvanlı 
dövlət sosial yardımı alan ailələrin, şəhid 

ailəsinin üzvləri və Azərbaycanın ərazi bü-
tövlüyü uğrunda döyüş əməliyyatlarında 
iştirak etdiyinə görə “Müharibə veteranı” 
adı almış şəxslərə münasibətdə nəzərdə tu-
tulmayıb. Qanun layihəsi müzakirələrdən 
sonra səsverməyə qoyularaq üçüncü oxu-
nuşda qəbul edildi.

Müzakirəyə çıxarılan “EnerMi resursla-
rından səmərəli istifadə və enerMi effektiv-
liyi haqqında”, “Məhkəmələr və hakimlər 
haqqında” və “Məhkəmə-Hüquq Şurası 
haqqında” qanunlara edilən dəyişikliklər 
müzakirələrdən sonra səsverməyə çıxarı-
laraq üçüncü oxunuşda qəbul edildi.

Növbəti məsələlər – “Hərbi xidmət-
keçmə haqqında” Əsasnamənin təsdiq 
edilməsi barədə” və “Hərbi vəzifə və hərbi 
xidmət haqqında” Azərbaycan Respubli-
kasının qanunlarında dəyişiklik edilməsi 
barədə MM-in Müdafiə, təhlükəsizlik və 
korrupsiya ilə mübarizə komitəsinin üzvü 
Kamal Cəfərov məlumat verdi. Deputat 
qanun layihəsinin əvvəlki oxunuşlardan 
cüzi fərqləndiyini, mətnə “Azərbaycan 
Respublikasının Qanunu” ifadəsinin əlavə 
olunduğunu qeyd edərək, sənədin səsver-
məyə çıxarılmasını təklif etdi. Səsvermə-
dən əvvəl məsələ ilə bağlı Səhiyyə ko-
mitəsinin sədr müavini Rəşad Mahmudov 
təkliflə çıxış etdi. Deputat tibb fakültəsi 
məzunları üçün hərbi xidmət zamanı qı-
samüddətli, maaşlı və ixtisaslarına uyğun 
təşkil olunmasını təklif etdi. Onun söz-
lərinə görə, tibb fakültəsi məzunlarının 
hamı kimi hərbi xidmətə cəlb olunması 
onların şəxsi karyerasına və səhiyyə siste-
minin davamlılığına təsir göstərir: “Hesab 
edirəm ki, biz Türkiyə, İsrail və Cənubi 
Koreyadakı yeni yanaşmaları tətbiq et-
məliyik. Yanaşma odur ki, tibb fakültəsi 
məzunlarının hərbi xidməti qısamüddətli, 
maaşlı və ixtisaslarına uyğun təşkil olu-
nur. Məqsəd kiməsə güzəşt etmək deyil, 
dövlətin ehtiyaclarını daha ağıllı şəkildə 
qarşılamaqdır. Bunun sayəsində ordu real 
tibbi xidmət qazanacaq, dövlət isə kadr 
itirməyəcək�. Müzakirələrdən sonra qa-
nun layihəsi səsverməyə qoyularaq ikinci 
oxunuşda qəbul edildi. 

İqtisadi siyasət, sənaye və sahibkarlıq 
komitəsinin sədri Azər Əmiraslanov ple-
nar iclasın gündəliyinə çıxarılan “Dövlət 
rüsumu haqqında” və “Daşınmaz əmlakın 
dövlət reyestri haqqında” qanunlara dəyi-
şiklik edilməsi barədə qanun layihəsinin 
ikinci oxunuşda səsverməyə çıxarılmasını 
təklif etdi. Deputat Razi Nurullayev qa-
nun layihəsi ətrafında gedən müzakirələr 
zamanı bəzi problemlərin qaldığını bil-
dirdi: “Prezident tərəfindən sənədsiz ob-
yektlərin sənədləşdirilməsi ilə bağlı əlavə 
tədbirlər imzalanıb və bunun məqsədi 
sahibkarların fəaliyyətini asanlaşdırmaq, 
iqtisadiyyata dəstək verməkdir. Lakin 18 
mindən çox müraciətə baxmayaraq, təx-
minən 4-5 min obyekt sənədləşdirilib. Bu, 
onu göstərir ki, hər beş sahibkardan dördü 
hələ də nəticə əldə edə bilmir”. Deputat 
prosedurların sadələşdirilməsi, cavab 
müddətlərinin konkret müəyyən edilməsi 
və portal qeydiyyatı vaxtının uzadılma-
sının vacibliyini vurğuladı: “Fərmanın 
məqsədi düzgün olsa da, icra mexaniz-
mi zəifdir və aidiyyəti qurumlar üzərinə 
düşən vəzifələri tam yerinə yetirmir”. Qa-
nun layihəsi ətrafında digər deputatlar da 
çıxış etdilər. Müzakirələrdən sonra sənəd 
səsverməyə çıxarılaraq ikinci oxunuşda 
qəbul olundu. 

Son olaraq, Əmək, Cinayət, Vergi və 
Cəzaların İcrası məcəllələrində dəyişiklik 
edilməsi barədə qanun layihələrinin hər 
biri ikinci oxunuşda səsverməyə çıxarıla-
raq qəbul edildi. Bununla da MM-in növ-
bəti plenar iclası başa çatdı.

